
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ «ԴԱՍԸՆԹԱՑԱՎԱՐՆԵՐԻ ՎԵՐԱՊԱՏՐԱՍՏՈՒՄ. ԿԱՆԱՆՑ ԱԶԴԵՑՈՒԹՅԱՆ ԵՎ ՏՂԱՄԱՐԴԿԱՆՑ ՈՒ ԿԱՆԱՆՑ ԻՐԱՎԱՀԱՎԱՍԱՐՈՒԹՅԱՆ ԽԹԱՆՈՒՄ» ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2017 ԹՎԱԿԱՆԻ ՆԱԽԱՀԱՇԻՎԸ  ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
«Հայաստանի Հանրապետության 2017 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 10-րդ կետին, ինչպես նաև Հայաստանի Հանրապետության կառավարության 1999 թվականի հունիսի 10-ի N 404 որոշմանը համապատասխան Հայաստանի Հանրապետության կառավարությունը
Որոշում է.

1. Հաստատել Հայաստանի Հանրապետության արտաքին գործերի նախարարության «Դասընթացավարների վերապատրաստում. կանանց ազդեցության և տղամարդկանց ու կանանց իրավահավասարության խթանում» ծրագրի արտաբյուջետային հաշվի միջոցների ծախսման 2017 թվականի նախահաշիվը` համաձայն N 5 հավելվածի N 1 աղյուսակի:
2. «Հայաստանի Հանրապետության 2017 թվականի պետական բյուջեի մասին» Հայաստանի Հանրապետության օրենքի N 1 հավելվածի և Հայաստանի Հանրապետության կառավարության 2016 թվականի դեկտեմբերի 29-ի «Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին» N 1313-Ն որոշման մեջ կատարել փոփոխություններ և լրացումներ` համաձայն NN 1, 2, 3, 4, 5 և 6 հավելվածների:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ «ԴԱՍԸՆԹԱՑԱՎԱՐՆԵՐԻ ՎԵՐԱՊԱՏՐԱՍՏՈՒՄ. ԿԱՆԱՆՑ ԱԶԴԵՑՈՒԹՅԱՆ ԵՎ ՏՂԱՄԱՐԴԿԱՆՑ ՈՒ ԿԱՆԱՆՑ ԻՐԱՎԱՀԱՎԱՍԱՐՈՒԹՅԱՆ ԽԹԱՆՈՒՄ» ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2017 ԹՎԱԿԱՆԻ ՆԱԽԱՀԱՇԻՎԸ  ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	

	1.
	Անհրաժեշտություն

	
	Կանանց լիիրավ և հավասար մասնակցությունը քաղաքական, քաղաքացիական, տնտեսական, սոցիալական և մշակութային կյանքում, ինչպես նաև սեռի հիմքով խտրականության բոլոր ձևերի վերացումը կենսական նշանակություն ունի մարդկանց առաջընթացի և կայուն զարգացման համար: Համապատասխան օրենսդրական և ինստիտուցիոնալ միջոցառումներ են ձեռնարկվել Հայաստանի Հանրապետության կառավարության կողմից՝ բարելավելու կանանց կարգավիճակը հասարակության մեջ և վերացնելու  խտրականության բոլոր ձևերը, որոնք կարող են բերել տղամարդկանց և կանանց միջև անհավասարության և խտրականության: Չնայած ձեռնարկված միջոցառումներին՝ կանանց և տղամարդկանց իրավահավասարության խախտման, ընտանեկան բռնության դեպքեր դեռևս գրանցվում են, և իրազեկության մակարդակը ցածր է  (հատկապես մարզերում և գյուղական վայրերում): 2009 թ. «Արմավիրի զարգացման կենտրոն» ՀԿ-ի կողմից իրականացված սոցիոլոգիական հարցումները` ուղղված բացահայտելու կանանց և տղամարդկանց իրավահավասարության խնդիրները, ցույց տվեցին, որ կանանց և տղամարդկանց իրավահավասարության վերաբերյալ առկա է գիտելիքների ցածր մակարդակ, ինչպես նաև «կանանց և տղամարդկանց իրավահավասարություն» հասկացության սխալ կամ թերի մեկնաբանություն: Ավելին, «Կայուն զարգացման նախաձեռնություն» ՀԿ-ն, իրականացնելով «Դասընթացավարների վերապատրաստում. կանանց և տղամարդկանց իրավահավասարությունը երիտասարդների աշխատանքներում» (2014-2015 թթ. ՅՈՒՆԵՍԿՕ-ի Մասնակցության ծրագրի շրջանակներում), ականատես է եղել որոշումների կայացման գործընթացում կանանց պասիվ մասնակցությանը, նրանց շրջանում կարծատիպերի առկայությանը, ինչպես նաև կանանց և տղամարդկանց իրավահավասարության մասին իրազեկվածության ցածր մակարդակի:  

Սակայն իրականացված Ծրագրի արդյունքում հնարավոր դարձավ կոտրել որոշ կարծրատիպեր և տալ նրանց համապարփակ գիտելիքներ: Ավելին, Ծրագրի արդյունքում այսօր ՀՀ 10 մարզերում արդեն ունենք 50 վերապատրաստված երիտասարդներ, ովքեր մարդու իրավունքների ոլորտում դարձել են բանիմաց դասընթացավարներ և համարվում են մարդու իրավունքների ոլորտում նոր մեթոդաբանական մոտեցումների կրողներ:

Չնայած ձեռք բերված արդյունքներին` դեռևս բավականին անելիքներ կան ոլորտում դրական և երկարատև ազդեցություն ապահովելու համար:

Ուստի, հաշվի առնելով առկա իրավիճակը, վերլուծության ու նախորդ Ծրագրով ստացված արդյունքները` «Կայուն զարգացման նախաձեռնություն» ՀԿ-ն առավել նպատակահարմար է գտնում իրականացնել մեկ այլ նմանատիպ Ծրագիր սեռերի իրավահավասարության խնդիրների շուրջ, սակայն, այս անգամ առավել կենտրոնանալով կանանց սոցիալական, քաղաքական և տնտեսական առաջնորդության և հզորացման վրա: 



	2.
	Ընթացիկ իրավիճակ և խնդիրներ

	
	Ներկայումս Հայաստանի Հանրապետությունում, հատկապես` մարզերում և գյուղական վայրերում դեռևս նկատվում են կանանց և տղամարդկանց իրավահավասարության խախտման դեպքեր, ինչը կանանց և տղամարդկանց իրավահավասարության վերաբերյալ գիտելիքների և իրազեկության ցածր մակարդակի արդյունք է: Նման իրավիճակը հանդիսանում է խոչընդոտ երկրի լիարժեք առաջընթացի և կայուն զարգացման համար:


	3.
	Տվյալ բնագավառում իրականացվող քաղաքականություն

	
	Նախագիծը չի ներառում գործող քաղաքականության փոփոխություններ:



	4.
	Կարգավորման նպատակ և բնույթ

	
	Ծրագրի նպատակն է նպաստել կանանց մասնակցության և առաջնորդության բարձրացմանը որոշումների կայացման գործընթացում` ի նպաստ Հայաստանում կանանց և տղամարդկանց իրավահավասարության և ժողովրդավարական կառավարման հաստատման: 

Առաջարկվող Ծրագիրն իրականացվելու է հետևյալ փուլերով.
· մասնակիցների ընտրության նպատակով հայտաձևերի պատրաստում, 

· ընտրող հանձնաժողովի կազմավորում,

· մասնակցության բաց հրավեր,

· դասընթացի մասնակիցների կազմի համալրում (մասնակիցների ընտրություն, վերջնական պայմանավորվածություններ ուսուցանողների հետ և այլն),

· 2 դասընթացների կազմակերպում/իրականացում, որոնցից յուրաքանչյուրին կմասնակցեն 25 երիտասարդ աղջիկներ և կանայք,

· դասընթացների գնահատում,

· Ծրագրի գնահատում,

· վերջնական հաշվետվության պատրաստում,

· ավելի քան 150 կրթական հաստատություններին առկա գործիքների և ուսումնական նյութերի բաշխում:



	5.
	Նախագծի մշակման գործընթացում ներգրավված ինստիտուտներ և անձիք

	
	· ՀՀ կրթության և գիտության նախարարություն,

· ՀՀ արտաքին գործերի նախարարություն

· Հայաստանի Հանրապետության բոլոր մարզերից 150 միջնակարգ և ավագ դպրոցներ, 

· 18-35 տարեկան  50 երիտասարդ աղջիկներ և կանայք՝ հասարակական կազմակերպություններից, ուսումնական հաստատություններից, ասոցիացիաներից, նախաձեռնություններից, ՀՀ համապատասխան պետական մարմիններից կամ հաստատություններից:

Ծրագրի նախագիծը մշակվել է Մեծամորի «Կայուն զարգացման նախաձեռնություն» ՀԿ-ի կողմից և ներկայացվել է ՀՀ կրթության և գիտության նախարարություն գնահատման նպատակով: Վերջինիս կողմից այն ընդգրկվել է առաջնահերթ նշանակություն ունեցող ծրագրային առաջարկների ցանկում և փոխանցվել է Հայաստանի` ՅՈՒՆԵՍԿՕ-ի ազգային հանձնաժողովի դիտարկմանն ու հաստատմանը:

	

	  6.       Ակնկալվող արդյունքներ


· կբարձրանա կանանց մասնակցությունն  ու առաջնորդությունը որոշումների կայացման գործընթացում
· կվերապատրաստվեն ապագա կին առաջնորդներ, ովքեր զինված կլինեն համապատասխան գիտելիքներով և հմտություններով
· կստեղծվի կանանց իրավունքների պաշտպանության ամուր ցանց և կհաստատվի համագործակցություն Հայաստանի բոլոր մարզերում` ի նպաստ սեռերի իրավահավասարության և կանանց հզորացման
· կբարձրանա կանանց դերն ու պատասխանատվությունը սեփական հասարակությունը կառուցելու գործում
· կհաղթահարվեն կանանց և տղամարդկանց իրավահավասարության վերաբերյալ կարծրատիպերը և կզարգանա կանանց մասնակցության դրական ընկալումը 

· կմշակվեն կանանց և տղամարդկանց իրավահավասարությանը վերաբերող դասագրքեր և ձեռնարկներ, որոնք հարմարեցված և տեղայնացված կլինեն հայկական իրականությանը և կծառայեն որպես գործիք երիտասարդ առաջնորդների համար
· Հայաստանի ողջ տարածքում գործող 150 դպրոցներ կստանան ուսումնական նյութերի փաթեթ, որը կբարձրացնի դպրոցների ուսուցիչների և աշակերտների իրազեկվածության մակարդակը կանանց և տղամարդկանց իրավահավասարության վերաբերյալ

· 50 երիտասարդներ Հայաստանի տարբեր մարզերից կդառնան բանիմաց և իրավասու դասընթացավարներ ու կանանց և տղամարդկանց իրավահավասարությանն առնչվող նոր մեթոդական մոտեցումների և գործիքների կրողներ, ովքեր կփոխանցեն իրենց գիտելիքներն ու հմտությունները մարզերի մյուս բնակիչներին

  7.      Պատասխանատու անձ և ծրագրի համակարգող
         Պատասխանատու անձ` Էդգար Ազիզյան 
         «Կայուն զարգացման նախաձեռնություն» ՀԿ նախագահ
         Հեռ.` (094) 090079

         Էլ. փոստ` sustaindi@gmail.com 
Ծրագրի համակարգող` Անի Հարությունյան 
         Հեռ.` (098) 980204

         Էլ. փոստ` aniharutyunyan1991@gmail.com 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ «ԴԱՍԸՆԹԱՑԱՎԱՐՆԵՐԻ ՎԵՐԱՊԱՏՐԱՍՏՈՒՄ. ԿԱՆԱՆՑ ԱԶԴԵՑՈՒԹՅԱՆ ԵՎ ՏՂԱՄԱՐԴԿԱՆՑ ՈՒ ԿԱՆԱՆՑ ԻՐԱՎԱՀԱՎԱՍԱՐՈՒԹՅԱՆ ԽԹԱՆՈՒՄ» ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2017 ԹՎԱԿԱՆԻ ՆԱԽԱՀԱՇԻՎԸ  ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԵՎ ԾԱԽՍԵՐԻ ՎԵՐԱԲԵՐՅԱԼ

Վերը նշված նախագծի ընդունման արդյունքում ՀՀ 2017 թվականի պետական բյուջեի եկամուտի և ծախսերի ծրագրային ցուցանիշներից յուրաքանչյուրը կավելանա համապատասխանաբար 11965980 ՀՀ դրամով և 11965980 ՀՀ դրամով: 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ «ԴԱՍԸՆԹԱՑԱՎԱՐՆԵՐԻ ՎԵՐԱՊԱՏՐԱՍՏՈՒՄ. ԿԱՆԱՆՑ ԱԶԴԵՑՈՒԹՅԱՆ ԵՎ ՏՂԱՄԱՐԴԿԱՆՑ ՈՒ ԿԱՆԱՆՑ ԻՐԱՎԱՀԱՎԱՍԱՐՈՒԹՅԱՆ ԽԹԱՆՈՒՄ» ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2017 ԹՎԱԿԱՆԻ ՆԱԽԱՀԱՇԻՎԸ  ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐ ԸՆՈՒՆԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Վերը նշված որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:


Որոշման նախագիծը համապատասխանում է միջազգային պայմանագրերով ստանձնած պարտավորություններին: 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ «ԴԱՍԸՆԹԱՑԱՎԱՐՆԵՐԻ ՎԵՐԱՊԱՏՐԱՍՏՈՒՄ. ԿԱՆԱՆՑ ԱԶԴԵՑՈՒԹՅԱՆ ԵՎ ՏՂԱՄԱՐԴԿԱՆՑ ՈՒ ԿԱՆԱՆՑ ԻՐԱՎԱՀԱՎԱՍԱՐՈՒԹՅԱՆ ԽԹԱՆՈՒՄ» ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2017 ԹՎԱԿԱՆԻ ՆԱԽԱՀԱՇԻՎԸ  ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿԱԿՑՈՒԹՅԱՄԲ ՆԱԽԱԳԾԻ ՄՇԱԿՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

Որոշման նախագծմանը և քննարկմանը հասարակությունը չի մասնակցել:
